
HORDHAC

Sida lagu muujiyey natiijooyinka qiimaynta baahiyaha tababarka ee ay qabatay Xarunta 
QM ee Degsiimada Aadanaha (Habitat), baahiyaha tababarka ee khuseeya madaxda 
(Xildhibaannada) la soo doortay ee Dawladda Hoose, ama se siyaasiyiinta gudaha, waxa 
loo arkaa inay ku jiraan arrimaha caalam ahaan ugu muhiimsan, isla markaana, ugu 
danaynta yar dhinacyada dhismaha wax-qabadka ee horumarka Dawladda Hoose iyo 
maamulkeeda.

Sannadihii yaraa ee ugu danbeeyey, tiro dalal kala duwan ah, sida Nepal iyo Polland 
ama Uganda iyo Paruguay ayaa ku tallaabsaday markii ugu horreysay muddo tobanaan 
sano ah, meelaha qaarna weligood markii ugu horraysay, hawsha doorashada 
Xildhibaannadooda Golaha Degaanka iyo Duqaydooda magaalooyinka. Baahiyaha 
tababarka ee madaxda la soo doorto ee Dawladda Hoose waxay xagga sare ugaga 
jiraan ajendaha dimoqraadiyadaha cagaha loo taagay/dhismay, sida Ecuador, India iyo 
dalka Marykanka (USA). 

Si wax looga qabto baahiyahan, Xarunta QM ee Degsiimada Aadanaha (HABITAT) 
waxay hore u dhigtay oo ay tijaabisay taxanayaal buugaag Tilmaame-barayaal ah oo 
tababarka ku lug leh si ay uga taageeraan Xildhibaannada Golaha Degaanka in ay ka 
wakiilo noqdaan muwaadiniinta, siiyaan hoggaaminta loo baahan yahay magaalo iyo dad 
ahaan ba, si hawl-karnimo leh ula shaqeeyaan Dawladda Dhexe iyo maamulka, farsamo-
yaqaannada iyo xirfadlayaasha sare ee shaqaalaha Dawladda Hoose iyo hay’adaha la 
hal-maala.  Tilmaame-barayaashani waxay sharxayaan siyaasad iyo go’aan-qaadasho, 
is-gaadhsiin, gorgortan iyo hoggaamin, ka-qayb-gelidda, agaasinka iyo hagidda 
shiraraka, xilalka karti-gelineed iyo fududeyneed ee Xildhibaanka Golaha Degaanka, 
maamulka maaliyadeed iyo arrimaha kale ee la hal-maala. 

Tilmaame-barahan, Xildhibaanka Golaha Degaanku markuu yahay Mas’uul Maaliyadeed, 
wuxu ka mid yahay taxanayaal 12 ah, waxaana loogu talog-alay bilow ahaan in ay 
adeegsadaan tababarayaasha hay’adaha tababarka waddaniga ah ee Dawladda Hoose 
ama se unugyada/waaxaha tababarka ee ku dhex yaal Dawladaha Hoose. Si ay ugu 
noqoto taageero dheeraad ah tababarayaasha adeegsanaya Tilmaame-barayaashan, 
Xarunta QM ee Degsiimada Aadanuhu ( HABITAT) waxa kale oo ay soo daabacday 
buug kale oo kaabaya ama lammaane/wehel u ah taxanahan Tilmaame-barayaasha ah. 
Buuggan la yidhaa “Tusaha Tababaraha ee Tababarka Saraakiisha la soo doorto” oo ka 
kooban qoraallo tababaraha khuseeya iyo macluumaadba, waxa loogu talo-galay in 
tababaruhu uga faa’iidaysto qorshaynta aqoon-is-weydaarsiyada Saraakiisha la soo 
doorto ee ku salaysan Tilmaame-barayaashan.

Waxaan filayaa in Tilmaame-barayaashani si weyn wax uga tari doonaan xoojinta 
dhismaha awoodda wax-qabad ee Dawladaha Hoose, dhinaca unkidda dhaqammada 
hoggaaminta wacan, kuwaas oo ka mid ahaa ujeeddooyinkii waaweynaa ee 1996kii 
Shirweynihii Xarunta QM ee Degsiimada Aadanaha, Habitat II. 

Waxaan u mahad-naqayaa Dr. Fred Fisher iyo Mudane David W.Tees kaalintii ay ka 
qaateen diyaarinta Tilmaame-barayaashan iyo kuwo kale oo ku jira taxanayaashan, 
iyaga oo la kaashaday shaqaalaha Xarunta QM ee Degsiimada Aadanaha (HAABITAT) 
Qaybta Tababrka ee ka tirsan isla Xaruntaa QM oo ay taageero u fidisay Dawladda 
Netherlands. Waxa kale oo aan rabaa in aan xuso talooyinkii iyo tilmaamihii ay ku 
darsadeen Tabarayaasha iyo madaxda Dawladda Hoose ee Costa Rica, El Salvador, 
Kenya, Lithuania, Romania iyo Uganda ee naga caawiyay tijaabintii goobeed ee 
Tilmaame-barayaashan.

Dr. Wally N’Dow 
Kaaliyaha Xoghayaha -Guud 
Xarunta Qaramada Midoobay ee
Degsiimada Aadanaha (Habitat) 

AQOONSI: 

Tarjumadda iyo habaynta af Soomaaliga ah ee Tilmaame-barayaasha Hoggaanka la soo 
doortay waxay ku hirgashay Barnaamajka Is-maamulka Fiican iyo Tababarka Hoggaanka 
la soo doortay ee ay maal-gelisay EU-du, isla markaana uu fuliyay Xafiis Goboleedka 
UN-HABITAT ee Afrika iyo Dalalka Carbeed. 

Tarjumadda iyo habaynta af Soomaaliga ah ee Tilmaame-barayaashan Tababarka 
Hoggaanka la soo doortay, waxa ka hawl-galay koox tarjumadda ku xeel dheer oo ka 
tirsan: Akaademiga Nabadda iyo Horumarka, Jaamicadda Hargeysa iyo Jaamicadda 
Cammuud; iyaga oo ay ka caawisay Hay’adda QM ee HABITAT, laanteeda Hargeysa ku 
taal.

Mahad-naq gaar ah waxa mudan Akaademiga Nabadda iyo Horumarka oo ka hawl-
gashay tifaf-tirka iyo isu-ekeysiinta Tilmaame-barayaashan. 

Waxa kale oo mahad-naq mudan Jacfar Maxamed Gaaddaweyne oo Akaademiga 
Nabadda iyo Horumarka ee Somaliland ka tirsan, Maxamed Muumin oo Jaamicadda 
Bariga Afrika ee Puntland ka tirsan iyo Maxamed Afrax oo Xarunta Cilmi-baadhista iyo 
Dood-wadaagga ee Koonfurta-Dhexe ee Soomaaliya ka tirsan, kuwaas oo wada 
diyaariyay tarjumadda ereyada Ingiriisiga ah ee Tilmaame-barayaashan ku jira. 

Mahad-naq gaar ah waxa isna mudan Maciej Sudra oo diyaariyay astaamaha iyo 
naqshadaha jaldiyada Tilmaame-barayaashan.

SIDA  LOO ISTICMAALAYO TILMAAME-BARAHAN 

Tilmaame-barahan ku saabsan XILDHIBAANKA GOLAHA DEGAANKU MARKUU 
YAHAY KORJOOGAHA, sida Tilmaame-barayaasha kale ee taxanahan, waxa loo 
isticmaali karaa dhowr siyood. 

Diraasad kuu gaar ah: 

Qormada bilowga u ah tilmaamahan waxa loogu talagalay in qof waliba isagu isbaro. 
Waxa qudha ee aad u baahan tahay waxa weeye wax aad wax ku qorto iyo meel aan 
buuq lahayn oo aad in waqti ah ku fakirto. Si aad u gaadho natiijo wanaagsan, waxannu 
kugu boorinaynaa in aad qorto jawaabaha su’aalaha qormada la iska weydiin karo. Wax 
badan bay xogta waxbarasho u kordhisaa akhristaha waqti siiya una hab-raaca sida ay 
tahay.

Tababarka aqoon-is-weydaarsiga: 

Qoraallada iyo layliyada tilmaamahan tababaraha waxa adeegsan kara tababarayaal 
waaya-aragnimo u leh tababar-howleed lagu siinayo xildhibaanno ka kala socda dawlado 
kala duwan oo maxalli ah. Waxannu ku darnay noocyo howl-barasho oo kala duwan iyo 
qaabab kuwaas oo aannu tababartayaasha dabac dheeraad ah ku siinayno si ay ku 
waafajiyaan tababar-howleedka baahiyaha gaar ahaaneed ee xildhibaannada ka 
qaybqaadanaya. Danta aanu ka lahayn dejinta tilmaamahani waxa ay ahayd in aanu 
kugu dhiirigelino in aad tababare ahaan ku labto waaya-aragnimadaadii oo aad sare u 
qaaddo waxtarka barasho ee agabka tababar u leeyahay xildhibaannada ka qayb 
qaadanaya.

Waad go’aansan kartaa, tababare ahaan, in aad agabka tilmaamaha u adeegsato sida 
ay u kala hormaysan yihiin iyo habka loo soo bandhigay. Hase yeeshee, dib u habayn iyo 
wax ka beddel sida hadba loogu baahdo agabka ayaad ku samayn kartaa si aad u 
buuxiso ujeedooyinka xaaladda gaar ahaaneed ee tababar. Adiga ayaa u door leh in aad 
bixiso saddex saacadood oo tababar ah adiga oo isticmaalaya layliyada iyo 
howlqabadyada muhiimka ah ee tilmaamaha. Ama adiga oo ka faaiidaysanaya agabka 
badan ee tilmaamaha ayaad ku kaali kartaa aqoonta kuu gaarka ah si aad maalin dhan 
ugu sinto socodka barnaamijka.     

Tilmaamahani wuxu ka mid yahay taxane 12 ah oo loogu talagalay in lagu tababaro 
hoggaamiye la doortay. Adiga ayaa go’aansan kara ama waa lagaa codsan karaa in aad 
fuliso tababar-howleed u baahan adeegsiga tilmaame mid ka badan ama dhammaan 
12ka tilmaame oo ay kugu qaadato muddo dheer. Iyada oo tilmaame kasta gaar 
ahaantiisa loo isticmaali karo baa kala horraysiinta sida loo isticmaalaa siin kartaa 
xildhibaannada ka qayb qaadanya awood weyn iyo barasho ay ku dhafan tahay waaya-
aragnimo.

预览已结束，完整报告链接和二维码如下：
https://www.yunbaogao.cn/report/index/report?reportId=5_19293


